
Sää´mǩiõllsaž ää´ššumuš jee´res ko saa´mi dommvuu´dest åårrai Piiđvaaldšem juâkksin  
 
1. Takai  
 

Piiđvaaldšmest šõõddi õhtt ve´rǧǧne´ǩǩ 1.5.2008, Piiđvaaldšmest viõ´ǩǩe puättam 
laa´jjin. Sää´m ǩiõll’lää´jj 2 §:f 7-pääi´ǩ mu´tteš seämma vuâra nu´tt, što 
ve´rǧǧne´ǩǩen, mä´htt sää´m ǩiõll’lää´jj suåvvtet, tõn muttâz vuâlla kooll še 
Piiđvaaldšem.  
 
Lää´jjmuttâz miârkkšâ´vve tõn, što sä´´mmlast lij Sää´m ǩiõll’lääjj 4 §:f mie´ldd 
vuõiggâdvuõtt ââ´nned jiijjâs piiđtumuužžes kuõskki ää´ššest le´be ää´ššest, ko´st 
suu kuulât, pukin Piiđvaaldšem juâkksin nu´tt, što suu kuulât lää´ddas le´be säämas. 
Sä´mmli´žžen ǩiiččât sää´m ǩiõll’lää´jj 3 §:f mie´ldd persoon, kåå´tt âânn jiijjâz 
Sä´mmli´žžen, oudldee´l, 1) što son jiõčč le´be hå´t õhtt suu puärrsin le´be puärrsi 
puärrsin le´be maaddârpuärrsin lij maainstam sää´mǩiõl vuõssmõs ǩiõllân, le´be 2) 
što son lij nåkam persoon kåårmlač, kåå´tt lij mie´rǩǩuum tuõddâr-, meä´cc- le´be 
kuellšii´llisä´mmli´žžen mädd-, piiđkue´ddmõš- le´be jiõggǩee´rjest, le´be 3) što hå´t 
õhtt suu puärrsin lij mie´rǩǩuum le´be le´jje vuei´tted mie´rǩǩeed suu 
jiõnstemvuõiggâdvuõđ sää´mvaldduumkådda le´be sää´mtee´ǧǧ vaalin. 
Juridlažoummin, kooi på´rddǩe´rjjǩiõll lij sää´mǩiõll, lij sää´mǩiõll’lää´jj 5 §:f mie´ldd 
seämma ååraš vuõiggâdvuõtt ve´rǧǧnee´ǩǩi å´rnn ää´šše´mmen, ââ´nned 
på´rddǩe´rjjǩiõles, leâ´ša jää´ǩǩtee´l âân´teei vuä´zzest nu´tt, mä´htt 4 §:fâst šiõtteet 
sä´mmlai vuõiggâdvuõđâst ââ´nned sää´mǩiõl.  
 
Lää´jjmuttsin ij leäkku vaikktõs ǩiõll’laž vuõiggâdvuõđid saa´mi dommvuu´dest 
(Tâ´vv-Sää´mjânnam) åårrai Piiđvaaldšem tuåimmpaai´ǩin. Tän pääi´ǩ mie´ldd tät 
vue´ǩǩ seill, nu´tt mä´htt ouddâl.  
 
Tät vuä´ppõs ââ´nn se´st čiõlǥtõõzz tõn mõõntõõllmõõžžâst, koon jää´ǩǩtet te´l, ko 
sä´mmlaž joudd jie´lled Piiđvaaldšmest, leâ´ša jee´res ko sää´m ǩiõll’lää´jj jurddum 
dommvuu´dest ää´šše´mmen da ââ´nn jiijjâs piiđtumuužžes kuõskki ää´ššest 
sää´mǩiõl. Mõõntõõllâmvue´ǩǩ kuâskk pukid Piiđvaaldšem juâkksid da 
tuåimmpääi´ǩid. 

2. Vuõiggâdvuõtt tu´lǩǩumu´šše, te´l ko sä´mmlaž jeäll ää´šše´mmen Piiđvaaldšem 
tuåimmpääi´ǩin  
 

Jõs sä´mmlaž joudd jie´lled ää´šše´mmen saa´mi dommvuu´d åålǥbeä´lnn 
åårrai Piiđvaaldšem tuåimmpääi´ǩest (hå´t mâka piiđkorttää´ššes diõtt le´be piiđi 
pe´rrjumu´šše kuõskki ää´ššeš diõtt) da âânn sää´m ǩiõll’lää´jj 4 §:f mie´lddsânji 
sää´mǩiõl da haa´lad ää´ššeed nåkam persoonin, kåå´tt maainast säämas. Leâ´ša 
tuõttää´ššest Piiđvaaldšem juâkksest ij leäkku nåkam person, kåå´tt siltte´či 
sää´mǩiõl.  Te´l ää´ššlast lij vuõiggâdvuõtt sää´m ǩiõll’lää´jj 19 §:f mie´ldd vuäǯǯad 
sää´mǩiõllsaž tu´lǩǩumuš. Piiđvaaldšem le´be jee´res tuåimmjemjuâǥǥas reäšš 
ää´šš ǩiõtt’tõõllâm diõtt njaa´lmilaž te´lfon tu´lǩǩumuužž. Tu´lǩǩumuš hååidat hå´t 
nu´tt, što ää´šš ǩiõtt’tõõllmõš šâdd lee´d ää´ššmie´lddsaž lõõnjest, ko´st lij šäi´ǧǧem-
mašina te´lfon da ve´rǧǧneǩ vä´ldd te´lfon õhttvuõđ tâ´vv-, aanar- lebe 
nuõrttsää´mǩiõllsaž tu´lǩǩe, koon sää´mǩiõlle ää´ššlaž kooll. 
 
Taarbše´mmen ää´šš ǩiõtt’tõõllmõõžž see´rdet da pääi´ǩ ool vuei´tet ti´ll’jed 
sää´mǩiõl tulkk. Tuulk ti´ll’jumuužžâst pääi´ǩ ool, fe´rttai pâi suåppâd ouddouummin.  
 
Tu´lǩǩeemkuulid mähss Piiđvaaldšem. 

 
Sää´mjânnam piiđjuâkkaz Â´vvel tuåimmpääi´ǩest lij õhtt tâ´vvsää´mǩiõl siltteei 
ve´rǧǧneǩ, kåå´tt lij piiđvalmšteei Minna Hartikainen-Portti. Tâ´vvsää´mǩiõl kuõskki 
tu´lǩǩeemaa´ššin vää´ldet vuõss’sââjest õhttvuõđ Hartikainen-Portti beälla. 
Lââ´ssen Piiđvaaldšem lij tuejjääm tuâjjanu´vddumsuåppmõõžž vue´lnn peäggtum 
sää´mǩiõl tuulkivui´m, ooudbeä´lnn jurddum kääzzkkõzzi diõtt. Suåppmõõžž 
tuejjeem poodd kõõččmõõžžâst åårrai tuulk liâ ouddam peittast ââ´nnem 
čõnnõõttmõõžž.  
 
Vue´lnn liâ tuulki õhttvuõtt-teâđ:  

 
Tâ´vvsäämas: 
Anne Nuorgam 
Siula 11 
99980 Uccjokk 
ne´ttpåå´št: anne.nuorgam@pp.nic.fi  
te´l. 040 5343316 

Aanarsäämas: 
lmari Mattus 
Saarineitamontie 29 
99800 Â´vvel 
ne´ttpåå´st: ilmari.mattus@pp.inet.fi 
te´l. 040 5209249 

Nuõrttsäämas:  
Erkki Lumisalmi 
Nellimintie 304 
99800  Â´vvel 
ne´ttpåå´št: erkki.lumisalmi@ort.fi 
te´l. 0400 917614 

 
3. Sää´mǩiõllsai piiđtemä´ššǩee´rji ǩiõtt’tõõllmõš da ä´ššǩee´rji jåårǥlâ´ttmõš  
 

Jõs sä´mmlaž, kåå´tt lij ää´ššvuä´sslaž jee´res ko saa´mi dommvuu´dest da räukk 
sää´m ǩiõll’lääjj 20 §:f mie´lddsânji vuäǯǯad piiđää´šš ǩiõtt’tõõllmõ´šše kuulli 
ä´ššǩee´rjid säämas le´be sää´m ǩiõll’lää´jj 4 §:f mie´lddsânji kuâđđ jiijjâz 
piiđää´ššes kuulli ä´ššǩee´rjid säämas, ää´šš veä´ǩǩtem valmštõõllmõš vuei´tet 
se´rdded Sää´mjânnam piiđvaaldšem Â´vvel tuåimmpääi´ǩ tuâjjan. Tuâjjriâššmõõžž 
mie´lddsânji piiđtumuš vuei´tet taarbše´mmen še se´rdded Sää´mjânnam 
piiđvaaldšem tuâjjan.  
 
Jõs sä´mmlaž, kåå´tt lij ää´ššvuä´sslaž da suu kuõskki piiđää´šš ǩiõtt’tõõllmõš 
ooudald sää´m ǩiõll’lää´jj 20 §:fâst šiõttuum lää´ddǩiõllsaž ä´ššǩee´rj 
jåå´rǥlâ´ttmõõžž sää´mǩiõ´lle le´be taarbše´mmen joortõõzz sää´mǩiõlâst 
lää´ddǩiõ´lle, te´l piiđjuâǥǥas le´be jee´res Piiđvaaldšem juâǥǥas vä´ldd õhttvuõđ 
Sää´mjânnam piiđjuâkkaz Â´vvel tuåimmpäikka, kåå´tt âânn huõl ä´ššǩee´rji 
jåårǥlâ´ttmõõžžâst ââ´nee´l taarbše´mmen veä´ǩǩen sää´mǩiõl ǩiõllkonttâr 
ǩiõlljåårǥlõõ´ttjid.  

 
Jåårǥlâttmõõžžâst šõddi kuulid mähss Piiđvaaldšem.  

 
4. Sää´mjânnam Piiđjuâkkaz õhttvuõtt-teâđ  
 

Sää´mjânnam piiđjuâǥǥas tuåimmai obb Lää´ddjânnam peä´lest sää´mǩiõllsaž 
kääzzkõõzz tuärjjeemjuâkksen. Piiđjuâkkaz Â´vvel tuåimmpääi´ǩ õhttvuõtt-teâđ 
käunnje tä´st http://www.vero.fi/artikkeli/5164. Piiđvalmšteei Minna Hartikainen-Portti 
tuåimmai vuõss’sâjjsaž õhttvuõđpersoonân.  
 
 

 
Vä´lddjåå´đteei  Mirjami Laitinen 
 

 
 

Pâ´jjta´rǩǩeei   Markku Mertala 
 


